
Percentage of marks awarded for each of the four tests 
in the examination: 

 
               
 
Prawf Llafar – Speaking Test     50%  of the 

marks 
 
1. Cael gwybodaeth – Getting information 
2.  Siarad amdanoch chi eich hun – Talking about yourself 
3.  Gofyn cwestiynau i’r cyfwelydd – Asking the interviewer questions 
  

 

 
Prawf Darllen a Llenwi Bylchau – Reading and Gap-filling test 
          15% 

 
1.  Erthygl fer – Short article 
2.  Adnabod ergyd neges – Identifying the gist of a messsage 
3.  Llenwi bylchau – Gap-filling 
 
    
 

Prawf Ysgrifennu – Writing Test    15%    

 

1.  Ysgrifennu nodyn neu neges – Writing a note or message 
2.  Ateb e-bost – Responding to an e-mail     

 
      

 
Prawf Gwrando a Deall – Listening and Understanding Test 
          20%   
    

1.  Negeseuon ffôn – Telephone messages 
2.  Eitem – Item 
3.  Sgyrsiau – Conversations 
     



 
Prawf Llafar – Speaking Test 
Rhan 1:  Cael Gwybodaeth – Getting Information 
 
Ar daflen yr ymgeisydd, bydd hysbyseb neu hysbysiad gyda 5 bwlch 
ynddo.  Rhaid i chi ofyn cwestiynau i’r cyfwelydd i gael y wybodaeth goll.  
Bydd munud gyda chi i edrych ar yr hysbyseb cyn gofyn y cwestiynau.  
Bydd y cyfwelydd yn ateb y cwestiynau ond does dim rhaid i chi gofnodi’r 
atebion 
On the candidate’s sheet, there will be an advertisement or notice with 5 
gaps.  You must ask the interviewer questions to get the missing 
information.  You will have a minute to look at the advertisement before 
asking the questions.  The interviewer will answer the questions but you 
do not need to make a note of the answers. 
 
 
 
 

 
 
 
 
 
 
 
 
 
 
 
 
 
 
 

 

Canolfan Hamdden Bryn Mawr 
 

Mac Canolfan Hamdden Bryn Mawr wedi agor! 
 

Mae’r pwll nofio ar gael. 
Erbyn mis Awst, bydd y trac rhedeg yn barod. 

 
Dydd Sadwrn nesa, bydd y chwaraewr tennis enwog,  

Tim Henman, yn agor y ganolfan hamdden. 
Bydd y seremoni’n dechrau am ddau o’r gloch. 

 
Mynediad dydd Sadwrn: 

£5 
 

Mae’n hawdd ffeindio’r ganolfan – dim ond tair milltir o’r 
ysgol. 

 
Croeso! 

 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
Bore Coffi Eglwys Llanaber 

 
Bydd bore coffi yn y festri am 10.00 o’r gloch ddydd Gwener,  

y 31ain o Ionawr.  Bydd mynediad, te a chacen am ddim i 
bawb. 

 
 

Bydd y garddwr enwog, Miguel Jones, sy’n dod o          
Batagonia yn dod i siarad am ei ardd.   

 
 

Bydd ei lyfr newydd ar werth yn ystod y bore am bris arbennig 
-  £7.50 

 
Ffoniwch y ficer ar rif: 01443 123123 i drefnu eich lle!  

 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
Rhan 2:  Siarad amdanoch chi eich hun – Talking about yourself 
 
Bydd y cyfwelydd yn gofyn i chi ddewis 1 cerdyn allan o 3.  Ar y cerdyn 
bydd 5 testun – unrhyw 5 o’r rhestr yma: 
The interviewer will ask you to choose 1 card out of 3.  On the card there 
will be 5 topics – any 5 from this list: 
 
1.  Anifeiliaid    Animals 
2.  Bwyd     Food 
3.  Byw’n iach    Healthy living 
4.  Cymdogion    Neighbours 

 

Zumba 
 

Dych chi’n hoffi dawnsio? 
 

Dych chi eisiau colli pwysau? 
 

Dewch i’r dosbarth Zumba 
yn neuadd y Ganolfan Hamdden  

bob nos Iau am 8 o’r gloch. 
 

Pris y dosbarth yw £4.50 bob wythnos. 
 

Bydd y sesiwn gynta ar y 6ed o fis Medi. 
 

Bydd y cwrs yn para am 15 wythnos. 
 

Croeso cynnes i bawb! 

 



5.  Chwaraeon   Sports 
6.  Darllen    Reading 
7.  Dathlu    Celebrating 
8.  Diddordebau   Interests 
9.  Dillad    Clothes 
10. Dw i ddim yn hoffi  I don’t like 
11. Dyddiau ysgol  School days 
12. Dysgu Cymraeg  Learning Welsh 
13. Gwaith    Work 
14. Gwyliau diwetha  Last holiday 
15. Gwyliau nesa  Next holiday 
16. Hoff le    Favourite place 
17. Pan o’n i’n blentyn When I was a child 
18. Siopa    Shopping 
19. Taswn i’n 18 oed eto If I were 18 again 
20. Technoleg   Technology 
21. Teithio    Travel 
22. Teledu neu radio  TV or radio 
23. Teulu neu ffrindiau Family or friends 
24. Y flwyddyn nesa  Next year 
25. Y penwythnos diwetha Last weekend 
26. Y penwythnos nesa Next weekend 
27. Y tŷ    The house 
28. Yr ardal   The area 
 
Rhaid i chi ddweud rhywbeth am eich profiad personol yn ymwneud â 
phob un o’r testunau ar y cerdyn a ddewiswyd.  Fel canllaw, awgrymir 
siarad am hyd at funud am bob un.  Bydd y cyfwelydd yn gofyn 
cwestiynau i chi, as sail beth dych chi wedi’i ddweud am bob testun. 
 
You have to say something about your personol experience related to 
each one of the topics on the chosen card.  As a guide, it is suggested 
that you talk for up to a minute about each one.  The interviewer will ask 
you questions, based on what you’ve said about each topic. 

  
 
 



Enghreifftiau:               

Rhan 3:  Gofyn cwestiynau i’r cyfwelydd – Asking the 
interviewer questions 
 
Wedyn, bydd y cyfwelydd yn gofyn i chi ddewis un o’r testunau ar y 
cerdyn.  Rhaid i chi ofyn cwestiynau i’r cyfwelydd yn ymwneud â’r testun 
hwnnw a gofyn sgil-gwestiynau ar sail atebion y cyfwelydd.  Byddwch chi 
wedi ymarfer gofyn pob math o gwestiynau yn ystod eich cwrs, a bydd 
eich tiwtor yn sicrhau digon o ymarfer cyn yr arholiad.  
 
The interviewer will then ask you to choose one of the topics on the card.  
You have to ask the interviewer questions related to that topic and ask 
follow-up questions based on the interviewer’s answers.  You will have 
practised all sorts of questions during your course, and your tutor will 
ensure plenty of practice before the exam.  
 
e.e./e.g: 
 
Gwyliau diwetha: 

Ble aethoch chi ar eich gwyliau diwetha? 

Pryd aethoch chi yno? 

Gyda phwy aethoch chi? 

Sut roedd y tywydd? 

Fwynheuoch chi’r gwyliau? 

Beth wnaethoch chi yno? 

Beth weloch chi yno? 

Ble arhosoch chi? 

Am faint arhosoch chi yno? 

O’ch chi wedi bod yno o’r blaen? 

Beth oedd y peth gorau am y gwyliau? 

Oedd unrhyw beth do’ch chi ddim yn ei hoffi yno? 

 



Prawf Darllen a Llenwi Bylchau – Reading and Gap-filling 

Test 

 
                                                                                                                                       

Rhan 1 – Erthygl Fer – Short Article                       
 

Mewn Byd Arall (gan Kathryn Jones) 
 
I ble byddwch chi’n mynd ar wyliau eleni?  Dych chi wedi meddwl am 
Albania?  Es i yno am ddiwrnod, rai misoedd yn ôl.  A dweud y gwir, ro’n i 
a dwy ffrind ar wyliau yn Corfu, a do’n i ddim eisiau eistedd ar y traeth 
drwy’r dydd.  A dweud y gwir, roedd y tywydd yn ofnadwy o boeth, felly 
roedd hynny’n amhosib.  Roedd y tymheredd yn y 40au drwy’r dydd. 
 
Penderfynon ni fod yn ofalus: roedd rhaid yfed llawer o ddŵr a gwisgo 
het drwy’r amser.  Ro’n ni’n gallu mynd ar deithiau gwahanol.  Un dewis 
oedd mynd i dre yng nghanol yr ynys.  Basen ni wedi mynd yno, ond 
roedd rhaid codi am chwech o’r gloch y bore.  Y dewis arall oedd mynd i 
Albania, ac ar ôl siarad am y peth, penderfynon ni ‘Pam lai?’ 
 
Do’n i ddim yn gwybod beth fasen ni’n ei weld.  Wrth gwrs doedd neb yn 
cael mynd i Albania tan ddiwedd y nawdegau.  Roedd y tair ohonon ni 
dipyn bach yn ofnus yn rhoi ein pasborts i mewn cyn mynd ar gwch i 
Saranda yn Ne Albania.  Er bod y wlad yn agos iawn i Wlad Groeg, dim 
ond hanner awr o daith ar y môr, roedd hi fel bod mewn byd arall, fel 
tasen ni wedi mynd yn ôl blynyddoedd. 
 
Roedd bws yn mynd â ni i westy i gael bwyd, ond ro’n ni’n chwilio am 
rywle i fynd i siopa.  Doedd dim byd ar werth, dim adeiladau diddorol ac 
roedd y strydoedd yn dawel iawn.  Felly, ar ôl teithio ychydig, yn ôl â ni 
i’r harbwr ac yn ôl i Corfu.  O leia, ro’n ni’n gallu dweud ‘Dw i wedi bod 
yn Albania!’, ond fasen ni ddim yn mynd eto.              
 

 

 

 



 
Cwestiynau  
Questions 
 
Dewiswch yr ateb cywir, gan nodi llythyren y dewis cywir yn y blwch. 
Mae 4 marc am bob ateb cywir. 
Choose the correct answer, noting the letter of the correct option in the box. 
There are 4 marks for each correct answer. 
 
1.  Roedd Kathryn yn Albania... 
  a.  am wythnos 
  b.  am ddiwrnod 
  c.  am ddau ddiwrnod 
  ch.  am fisoedd 
 
2.  Do’n nhw ddim yn mynd i’r traeth achos... 
  a.  doedd e ddim yn ddiddorol 
  b.  doedd dim amser gyda nhw 
  c.  roedd hi’n rhy boeth 
  ch.  roedd gormod o bobl yno 
 
3.  Aethon nhw ddim i dre Corfu achos... 
  a. roedd rhaid codi’n gynnar 
  b.  roedd hi’n bell 
  c.  roedd hi’n rhy boeth 
  ch.  ro’n nhw eisiau mynd i’r traeth 
 
4.  Roedd y daith ar y cwch i Albania wedi cymryd... 
  a.  hanner awr 
  b.  awr 
  c.  dwy awr 
  ch.  diwrnod 
 
5.  Yn Albania, ro’n nhw eisiau... 
  a.  mynd i glwb nos 
  b.  siopa 
  c.  hwylio 
  ch.  cerdded yn y strydoedd 
 

 

 

 

 

 

 

 

 



YMARFER YCHWANEGOL / EXTRA PRACTICE: 
 

Mae Elin Aaron yn teithio o gwmpas y byd am flwyddyn ….. 
 
‘Dw i wedi gadael De America ac wedi cyrraedd Seland Newydd. ‘Dw i 

yma ers tair wythnos nawr ac mae popeth yn teimlo’n gyfarwydd iawn:  

yr iaith (Saesneg), y bobl, ac, yn anffodus, y prisiau.  ‘Dw i wedi gwario 

mwy o arian yn y tair wythnos diwethaf na gwariais i mewn pedwar mis 

yn Ne America. 

 

Diolch i’r dechnoleg fodern, ces i wybod bod dwy ffrind i mi, sy hefyd yn 

teithio o gwmpas y byd, yn cyrraedd Auckland yr un diwrnod â fi.  Ar ôl 

cwrdd yn y maes awyr, penderfynodd Heddus, Meleri a fi logi camper-

van i fynd o gwmpas y wlad. 

 

Mae Seland Newydd yn debyg iawn i Gymru, ond bod popeth yn fwy, lot 

mwy.  Mae’r mynyddoedd yn fwy, mae’r llynnoedd yn fwy, mae’r prydau 

bwyd yn fwy.  
 

‘Dyn ni wedi bod mewn cwch o gwmpas Ynysoedd y Gogledd, wedi 

cerdded o gwmpas y set lle cafodd Lord of the Rings ei ffilmio yn 

Matamata, wedi gweld Maoris yn gwneud dawns yr Haka, wedi rafftio 

dŵr, wedi neidio ma’s o awyren (gyda pharasiwt!) ac wedi nofio gyda 

dros bedwar cant o ddolffiniaid. 

 
Ydw, ‘dw i’n gwario gormod o arian, ond mae’n werth pob ceiniog. 
 
 



Cwestiynau - Questions                   

Dewiswch yr ateb cywir, gan nodi llythyren y dewis cywir yn y blwch. 
Mae 4 marc am bob ateb cywir. 
Choose the correct answer, noting the letter of the correct option in the box. 
There are 4 marks for each correct answer. 
 
1. Mae Elin yn Seland Newydd ers.. 
    a. tair wythnos 
    b. tair awr 
    c. tair blynedd 
    ch. tri mis 
 
 
2. Cwrddodd Elin a’i ffrindiau .. 
    a. yn y gwesty 
    b. yn y camper-van 
    c. yn  y maes awyr 
    ch. ar y stryd 
 
 
3. Mae’r llynnoedd yn Seland Newydd ......... yn ôl Elin. 
    a. yn uchel iawn 
    b. yn fwy  
    c. yn frwnt 
    ch. yn llai 
 
 
4. Teithion nhw o gwmpas Ynysoedd y Gogledd.. 
    a. ar y môr 
    b. yn yr awyr 
    c. ar gefn ceffyl 
    ch. gyda’r dolffiniaid 
 
 
5. Ar Ynysoedd y Gogledd, dydyn nhw ddim / ‘dyn nhw ddim wedi bod yn.. 
    a. hedfan 
    b. nofio 
    c. cerdded 
    ch. sgïo dŵr 
     

 

 

 

 

 

 



Rhan 2:  Adnabod Ergyd Neges – Identifying the gist of a message 
 

Dewiswch y pennawd mwya tebygol fel pwnc i bob neges e-bost. 
Mae dau bennawd ychwanegol amherthnasol. Rhowch y ‘rhif neges’ (1, 2, ac 
ati) wrth y pedwar pennawd mwya addas yn y tabl yma: 
Choose the most likely heading as a subject for each e-mail message. There are 
two extra irrelevant headings. Put the ‘message number’ (1,2, etc) next to the 
four most appropriate headings in this table: 

 
 Pwnc Rhif 

neges 
a. Newid dyddiad  

b. Dathlu  

c. Swyddfa’n cau  

ch. Angen help  

d. Cwrs newydd  

dd. Casglu at achos da  

 

 

Oddi wrth: Cathryn At: 
Meic 
Pwnc:    

 
Neges 1 

 
Bore da. Rhaid i fi fynd ar y cwrs cyfrifiaduron wythnos nesa, o 
ddydd Llun i ddydd Mercher, yn anffodus. Wnei di ofalu am y staff 
newydd am dri diwrnod? Sori bod hyn wedi codi, ond does neb 
arall ar gael. Anfona neges os yw hynny’n iawn. 
Diolch yn fawr. Bydda i’n dathlu pan fydd y cwrs ’ma wedi gorffen! 
Cathryn 

 
 
 

 
 
 
 
 



  
Oddi wrth: Elin 
At: y Staff 
Pwnc:    

 
Neges 2 

 
Helo, bawb. Byddwch chi’n cofio bod cyfarfod i siarad am ddyfodol 
y project i fod dydd Gwener nesa, ond mae parti dathlu pen-
blwydd Gwyn ar y diwrnod hwnnw. Felly, mae’r pennaeth wedi 
penderfynu symud y cyfarfod i’r trydydd o Fai. Wnewch chi nodyn 
eich dyddiaduron, os gwelwch chi’n dda? Gan fod y swyddfa ar 
gau dydd Llun, mae hynny’n well i bawb, dw i’n meddwl. 
Elin 

 

Oddi wrth: Dafydd 
At: y Staff 
Pwnc:    

 
Neges 3 

 

Prynhawn da. Dw i’n ysgrifennu ar ran cymdeithas y staff. Yn ein 
cyfarfod ddoe, penderfynon ni godi arian i helpu’r bobl ddigartref 
yn y dre. Bydd Sam Jones yn dod o gwmpas ag amlen heddiw ac 
yfory, ac mae croeso i chi roi unrhyw beth. Fel dych chi’n gwybod, 
mae hyn yn broblem fawr yn Aberheli ar hyn o bryd. Diolch i Sam 
am ei help. 
Dafydd 

 

Oddi wrth: Alun 
At: y Staff 
Pwnc:    

 
Neges 4 

 
Bore da. Dych chi eisiau dysgu mwy am eich pensiwn, a sut i reoli 
eich arian? Mae Enid Jones o gwmni ThinkFinance yn dod i wneud 
pedair sesiwn yma yn ein swyddfa ni i’n helpu ni i ddysgu mwy. 
Dyma’r tro cynta i ni wneud rhywbeth fel hyn, felly os dych chi 
eisiau dod i’r hyfforddiant, anfonwch e-bost ata i. Bydd y sesiwn 
gynta ar fore dydd Gwener 3 Gorffennaf, rhwng 8 a 9 o’r gloch, yn 
yr ystafell gyfarfod. 
Diolch! 
Alun 

 
 
 
 



YMARFER YCHWANEGOL / EXTRA PRACTICE: 
 

Darllen: Rhan 2 – Adnabod ergyd neges 
 
 

 Pwnc Rhif 
neges 

a. 
 

Gofyn am help  

b. 
 

Newid dyddiad  

c. 
 

Gofyn am wybodaeth  

ch. 
 

Busnes newydd yn 
dechrau 

 

d. 
 

Sesiwn i blant  

dd 
 

Rhoi help  

 
 

Oddi wrth: Nansi 
At: Clwb Natur Abercastell 
Pwnc: 
__________________________________________________ 

Neges 1 

 
Bore da. Dw i’n ysgrifennu atoch chi ar ôl gweld ar Facebook eich 
bod chi’n chwilio am bobl i helpu glanhau traeth Bae Brochod. Dw 
i’n hoff iawn o’r traeth yna ac yn drist i weld faint o sbwriel sy ar y 
traeth y dyddiau yma. Hoffwn i wybod mwy am pryd byddwch 
chi’n mynd allan i gasglu’r sbwriel a beth arall dych chi’n wneud i 
helpu natur yn yr ardal. Dw i’n edrych ymlaen at glywed oddi 
wrthoch chi. 
Nansi 

 

 
 
 
 
 
 
 
 



Oddi wrth: Petra 
At: Ffrindiau Bwyty’r Fro Fach 
Pwnc: 
__________________________________________________ 

Neges 2 

 
Annwyl ffrindiau. Fel dych chi’n gwybod, dyn ni’n agor tŷ bwyta 
newydd yn y pentre eleni. Bydd y tŷ bwyta yn coginio a gwerthu 
bwyd sy’n dod o ffermydd yr ardal. Dydd Sadwrn nesa byddwn 
ni’n symud llawer o bethau i mewn i’r adeilad yn y stryd fawr. 
Fyddwch chi ar gael ddydd Sadwrn i gario pethau fel cadeiriau, 
byrddau a llawer o focsys? Dyn ni angen cymaint o bobl â phosib. 
Diolch yn fawr. 
Petra 

 

 
Oddi wrth: Marc 
At: Cylchgrawn Abercastell 
Pwnc: 
__________________________________________________ 

Neges 3 

 
Helo. Dych chi’n chwilio am rywun i helpu gyda eich gardd? Dw i’n 
ysgrifennu atoch chi achos dw i’n cynnig gwasanaeth garddio 
newydd sbon yn yr ardal. Dw i’n tacluso, torri, plannu, peintio, 
glanhau – unrhyw beth dych chi eisiau! Does dim byd rhy fawr neu 
fach felly os oes angen gwaith yn eich gardd, anfonwch ebost yn ôl 
ata i neu dych chi’n gallu fy ffonio i. Diolch am eich amser. 
Marc   

 

 

Oddi wrth: Iwan 
At: Clwb Pêl-droed dan 18 Abercastell 
Pwnc: 
__________________________________________________ 

Neges 4 

 
Prynhawn da, bawb. Dw i’n siŵr byddwch chi’n cofio, bydd y 
peldroediwr enwog Phil Harris yn dod i’r ganolfan hamdden yn 
2020 i wneud sesiwn sgiliau pêl-droed i blant. Mae’n wych bod 
Phil wedi cytuno i ddod aton ni, ond yn anffodus fydd e ddim yn 
gallu dod ym mis Mawrth nawr. Bydd rhaid iddo fe chwarae mewn 
gêm dramor. Mae e wedi dweud bydd e’n gallu gwneud y sesiwn 
ym mis Ebrill a dyn ni wedi cytuno bydd hynny’n iawn. Gobeithio 
bydd llawer o blant a rhieni’n gallu dod. 
Iwan 

 

 



Rhan 3:  Llenwi Bylchau – Gap-filling  
 
Llenwych y bylchau yn y brawddegau hyn.  Mae 2 farc am bob ateb cywir. 
Fill in the gaps in these sentences.  There are 2 marks for each correct answer. 
 

1. Mae heddiw yn  (oer) na ddoe. 

 

2. Mae hi’n gweithio yno ers pum  (blwyddyn). 

 

3.    (gwneud) nhw ddim byd neithiwr. 

 

4. Twm yw/ydy enw fy  i (brawd). 

 

5.    nhw yn yr ysgol yfory? 

 

6. Edrychwch  (ar) nhw! 

 

7. Yng Nghaerdydd mae’r Senedd?  (√). 

 

8.    hi ddim yn braf ddoe. 

 

9.    (troi) i’r dde ar ôl yr ysbyty, os gwelwch chi’n 

dda! 

 

10. John yw/ydy’r person  (hen) yn y dosbarth. 

 

11. Aethoch chi i weld y cyngerdd ddoe?  (√) 

 

12. Dw i’n hoffi pêl-droed... dw i wrth fy  yn mynd i 

weld y tîm yn chwarae. 



YMARFER YCHWANEGOL / EXTRA PRACTICE: 
 
 

 
1.  _______________ hi’n wyntog yfory? 
 
 
2.  Dydd Sul oedd y diwrnod _______________ (oer) yr wythnos yma. 

 
 
3.       Oedd y lluniau’n dda? _______________ (√) 
 
 
4.  Pris y llyfr yw/ydy _______________ (£2) bunt. 
 
 
5.  _______________ (gwisgo) eich cotiau! Mae hi’n oer! 
 
 
6.  Mae’r cwrw’n _______________ (rhad) na’r gwin. 
 
 
7.  Dwedwch wrthyn nhw cyn _______________ (i) nhw fynd. 
 
 
8.  _______________ (gwneud) nhw’r gwaith cartre neithiwr? 
 
 
9.  _______________ hi’n barod eto? 
 
 
10.      Ei _______________ (cath) hi yw/ydy honna! 
 
 
11. __________________ (troi) i’r dde, pan welwch chi’r banc! 
 
 
12. Dw i’n byw yma ers ________________ (3) blynedd. 
 
 

      
 



 

 
 
 
1. …………….. Jac ddim yn y gwaith yr wythnos diwethaf. 
 
 
2. Roedd ffliw ..…………… (ar) fe. 
 
 
3. …………… e ‘nôl yn y gwaith yfory? 
 
 
4. Mae’r ci ‘da ni ers …………… (2) flynedd. 
 
 
5. Mae fy …………… (tŷ) ar werth. 
 
 
6. Ar S4C mae ‘Wedi Saith’?  …………… (√) 
 
 
7. …………….. (dod) i’r parti erbyn saith o’r gloch. 
 
 
8. ‘Dw i’n …..………… (hen) na fy chwaer. 
 
 
9. Oedd hi’n oer iawn yn ystod y nos? …………… (x) 
 
 
10. ……………... (gwneud) e ei waith cartref echnos?  
 
 
11.      Ga’ i weld dy lyfr, os gweli di’n dda?    …………… (√) 
 
 
12. Fe yw’r bachgen ...…………… (tal) yn y dosbarth. 
 
 
 
 



 
 
 
1. Mae Gafyn yn ………...…… (ifanc) na Tomos. 
 
 
2. ……………... nhw’n dod i’r dosbarth yfory? 
 
 
3. Mae annwyd ...…………… ni. 
 
 
4. Mae fy …………… (car) yn y garej. 
 
 
5. …………….. hi ddim yn bwrw glaw ddoe. 
 
 
6. ……………..... (gwneud) ni ddim byd dros y penwythnos diwethaf. 
 
 
7. …………….. gweiddi cariad!  Mae pen tost ofnadwy ‘da fi. 
 
 
8. ……………..... (gwneud) chi y llestri neithiwr? 
 
 
9. …………….. (mynd) yn syth ymlaen! 
 
 
10. Mae fy mrawd yn chwarae rygbi ers deg ………...……... (blwyddyn) 
 
 
11. Carwyn yw’r chwaraewr ………...…… (cyflym) yn y tîm. 
 
 
12. Wnewch chi fy helpu i?   …………… , (√) wrth gwrs! 

                      
 
 
 



 

Prawf Ysgrifennu – Writing Test 
 
Rhan 1:  Ysgrifennu nodyn neu neges – Writing a note or message 
 
Rhaid i chi ysgrifennu nodyn neu neges ar destun penodol.  Rhoddir dewis o 
destunau (2).   
You must write a note or message on a particular topic.  A choice of topics is given 
(2). 

 
 

Enghreifftiau / Examples: 
 
Ysgrifennwch neges ar sail un o’r sbardunau yma.  Ysgrifennwch rhwng 50 a 60 o 
eiriau. 
Write a message based on one of these prompts.  Write between 50 and 60 words. 
 
 

1.  Dych chi wedi derbyn gwahoddiad i barti, ond dych chi ddim yn gallu 
mynd. Atebwch y gwahoddiad a rhoi rheswm pam dych chi ddim yn 
gallu bod yno. 
You’ve received an invitation to a party, but you’re unable to go. 
Answer the invitation and give a reason why you can’t be there. 
 

2. Bydd rhaid I chi gymryd diwrnod i ffwrdd o’r gwaith wythnos nesa. 
Ysgrifennwch nodyn at eich pennaeth yn gofyn am ganiatâd i wneud hyn, 
gan roi rheswm pam. 

        You will have to take a day off work next week. Write a note to your boss 
asking permission to do this, giving a reason. 

 
3. Dych chi’n trefnu trip i fynd i weld sioe yn Llundain.  Ysgrifennwch at 

bawb sy’n dod yn esbonio’r trefniadau. 
 You’re organizing a trip to go and see a show in London.  Write to 

everyone who’s coming explaining the arrangements. 
 
4. Mae angen help arnoch chi i wneud rhywbeth yn y gwaith.  Ysgrifennwch 

nodyn at rywun arall yn eich lle gwaith yn esbonio.  
 You need help to do something at work.  Write a note to someone else in 

your workplace to explain. 
 
 



 
 
5. Mae eich ffrind chi’n cael parti pen-blwydd cyn hir.  Yn anffodus, dych 

chi ddim yn gallu/medru mynd.  Ysgrifennwch nodyn at eich ffrind chi’n 
esbonio pam. 

 Your friend is having a birthday party before long.  Unfortunately, you 
can’t attend.  Write a note to your friend explaining why. 

 
6. Dych chi eisiau mynd ar wyliau.  Ysgrifennwch nodyn at eich pennaeth 

chi yn y gwaith, yn gofyn am ganiatâd. 
 You want to go on holiday.  Write a note to your boss at work, asking 

permission. 
 
7. Dych chi ddim yn gallu/medru mynd i ymarfer nesa’r tîm pêl-droed.  

Ysgrifennwch at yr hyfforddwr yn esbonio pam. 
 You cannot attend the next football practice.  Write to the coach 

explaining why. 
 
8. Dych chi wedi cael anrheg.  Ysgrifennwch nodyn i ddiolch. 
 You’ve received a gift.  Write a thank-you note. 
  
RHIF:                              
 
 

Ysgrifennwch eich ateb yma! 
 

 

 

 

 

 

 

 

 

 

 

 

 

 

 



Rhan 2:  Ateb e-bost – Answering an e-mail 
 
Rhaid i chi ddarllen neges e-bost byr a’i ateb. 
You must read a short e-mail and respond appropriately. 
 
Enghreifftiau / Examples: 

 

Dych chi wedi derbyn y neges e-bost yma. Atebwch y neges, gan ymateb i’r 
cwestiynau i gyd. Ysgrifennwch rhwng 70 ac 80 o eiriau.  
 
You’ve received this e-mail message. Answer the message, responding to all of 
the questions.  Write between 70 and 80 words. 
 
 
 
 
 
 
 

 
 
 
 

 
 
 
 
 
 
 
 
 
 
 
 
 
 
 
 
 
 
 

At: 
Oddi wrth: Helen 
Pwnc:  Taith y Dosbarth 
 

 
 
Helo! 
 
Dwedodd rhywun wrtha i dy fod ti wedi mynd ar daith y dosbarth 
Cymraeg wythnos diwetha. 
Dw i eisiau/isio trefnu taith i’r grŵp arall cyn bo hir, felly wyt ti’n gallu 
helpu? 
 

• I ble aeth eich grŵp chi? 

• Wnaethoch chi aros am fwyd? 

• Fasai’r daith yn dda i’r grŵp arall? 
 
Diolch am unrhyw syniadau! 
 
Helen. 
  



Dych chi wedi derbyn y neges e-bost yma.  Atebwch y neges, gan ymateb i’r 
cwestiynau i gyd.  Ysgrifennwch rhwng 70 ac 80 o eiriau. 
 
You’ve received this e-mail message.  Answer the message, responding to all of the 
questions.  Write between 70 and 80 words. 
 
 
 

 

At: 

Oddi wrth:     Idris Ifans, Papur Bro Pennar 

Pwnc:           TŶ BWYTA 

 
Shwmae, 
 
Dyn ni’n casglu gwybodaeth am dai bwyta lleol.  Dych chi’n gallu 
ateb y cwestiynau yma i ni os gwelwch yn dda? 
 
          Ble bwytoch chi mas ddiwetha? 
          Oedd y prisiau’n rhesymol? 
          Fasech chi’n mynd eto? 
 
Diolch yn fawr iawn am eich atebion. 
 
Hwyl fawr, 
 
Idris Ifans 



Dych chi wedi derbyn y neges e-bost yma.  Atebwch y neges, gan ymateb i’r 
cwestiynau i gyd.  Ysgrifennwch rhwng 70 ac 80 o eiriau. 
 
You’ve received this e-mail message.  Answer the message, responding to all of the 
questions.  Write between 70 and 80 words. 
 
 
 
 
 
 

At: 

Oddi wrth: Dafydd 

Pwnc:  Gwyliau! 

 

Helo! 

Dywedodd fy chwaer eich bod chi wedi cael gwyliau bendigedig yn 

Ffrainc ym mis Mai. 

Hoffwn i fynd yno gyda’r teulu, felly gaf i ofyn: 

• Beth wnaethoch chi ar eich gwyliau? 

• Ble arhosoch chi? 

• Fasech chi’n mynd yno eto? 

Bydd unrhyw syniadau yn help mawr i ni! 

Diolch. 

Dafydd 

 



GWRANDO A DEALL 
 

Byddwch chi’n gallu gwrando ar yr ymarferion yma (prawf 1 a phrawf 3) ar 
wefan CBAC, sef:  www.cbac.co.uk.  Mae’r sgript ar gyfer prawf 2 yng nghefn y 
llyfryn yma er mwyn i’ch tiwtor/ffrind ei darllen i chi gwblhau’r tasgau.  Peidiwch 
â chael eich temtio i ddarllen y sgriptiau cyn gwrando ar yr ymarferion!  Bydd 
eich tiwtor yn sicrhau digon o ymarfer yn y dosbarth, hefyd.  
 
You will be able to listen to these exercises (test 1 and 3) on the WJEC website, 
i.e. www.cbac.co.uk.  The script for test 2 is in the back of this booklet so that 
your tutor or a friend can read it aloud for you to complete these tasks.  Please 
don’t be tempted to read the scripts before listening to them!  Your tutor will 
also ensure planty of practice in class. 
  
 

Rhan 1:  Negeseuon Ffôn - Telephone  Messages 
 

Dych chi’n mynd i glywed tair neges ffôn. Llenwch y nodiadau ar sail y 
wybodaeth yn y negeseuon yma. Cewch chi hanner munud i ddarllen y 
cwestiynau cyn clywed y negeseuon dair gwaith, gyda thoriad byr rhwng pob 
gwrandawiad. 
 
You’re going to hear three telephone messages. Fill in the notes on the basis of 
the information in these messages. You’ll have half a minute to read the 
questions before hearing the messages three times, with a short break between 
each hearing. 

 
 

Cewch chi edrych ar y cwestiynau’n syth ac ysgrifennu yn ystod pob 
gwrandawiad. Does dim rhaid i chi ysgrifennu brawddegau llawn, ond rhaid 
cynnwys y ffeithiau perthnasol yn unig. Fyddwch chi ddim yn colli marciau am 
wallau iaith; dim ond cynnwys yr atebion fydd yn cael ei asesu. 
 
You may look at the questions immediately and write during each hearing. You 
don’t need to write full sentences, but you must include only the relevant facts. You 
will not lose marks for language errors; only the content of the answers will be 
assessed 

http://www.cbac.co.uk/
http://www.cbac.co.uk/


 
Neges 1 

Oddi wrth:    i:     

Bydd y teledu’n cyrraedd 
am 10 o’r gloch dydd:      
 
Os fydd neb gartre,  

 rhaid ffonio’r rhif yma:      ___________________________ 
 
 Mae angen iddo fe symud ei ________________________ cyn y bore. 

Neges 2 
 

Oddi wrth:    i:     

Bydd y cwrs Sbaeneg yn dechrau... 

Dyddiad:  _________________________________________________ 

Amser:  ___________________________________________________ 

Ystafelll:  _________________________________________________ 

Neges 3 
 
Oddi wrth: _____________________________ i:  _______________________ 
 
Heno, bydd hi’n gweld:  ____________________________________________ 
 
Bydd hi’n mynd i’r clwb mewn:  ______________________________________ 
 
Rhaid iddo fe gofio gadael y drws cefn:  ________________________________ 



Rhan 2:  Eitem - Item          
  

Dych chi’n mynd i glywed eitem. Dewiswch yr ateb cywir ar sail yr wybodaeth 
yn yr eitem yma. Cewch chi hanner munud i ddarllen y cwestiynau cyn clywed 
yr eitem dair gwaith, gyda thoriad byr rhwng pob gwrandawiad. 

 
You’re going to hear an item. Choose the correct answer on the basis of the 
information in this item. You’ll have half a minute to read questions, then you’ll 
hear the item three times, with a short break between each hearing. 

 
 

Rhaid i chi ddewis un ateb o bedwar ar sail yr wybodaeth yn yr eitem, a nodi 
rhif yr ateb cywir yn y blwch, e.e. 

 
You must choose one answer out of four on the basis of the information in the 
item, and note the correct answer in the box, e.g. 

     
 

  
    ch 
 
 
  
 
 
 
 
 
 
 
 
 
 
 
 
 
 
 
 
 
 
 
 
 
 



 

CWESTIYNAU – Fersiwn y De 
 

1. Y rhaglen nesa fydd... 
a. y tywydd. 
b. bwletin traffig. 
c. y newyddion. 
ch. chwaraeon. 

 

2. Mae Alan Davies yn... 
a. athro. 
b. chwaraewr rygbi. 
c. blismon. 
ch. chwaraewr pêl-droed. 

 
3. Ddoe, roedd hi’n... 

a. bwrw glaw. 
b. oer. 
c. wyntog. 
ch. braf. 

 
4. Llynedd, roedd mab Alan Davies... 

a. yn gweithio gyda’i dad. 
b. yn well. 
c. yn chwarae pêl-droed. 
ch. yn dost. 

 
5. Ar Ynys Môn... 

a. cafodd/gaeth Alan ei eni. 
b. bydd e’n canu. 
c. bydd e’n dechrau’r daith. 
ch. bydd e’n chwarae pêl-droed. 

 
6. Mae e’n cerdded... 

a. gyda ffrind. 
b. gyda llawer o bobl eraill. 
c. ar ei ben ei hun. 
ch. gyda’r ci. 

 
 
 
 



Rhan 3:  Sgyrsiau – Conversations 
 

 
Dych chi’n mynd i glywed pedair sgwrs. Atebwch y cwestiynau ar sail yr 
wybodaeth yn y sgyrsiau yma. Cewch chi hanner munud i ddarllen y 
cwestiynau, cyn clywed y sgyrsiau dair gwaith, gyda thoriad byr rhwng pob 
gwrandawiad. 

 
You’re going to hear four conversations. Answer the questions on the basis of 
the information in these conversations. You’ll have half a minute to read the 
questions, before listening to the dialogue three times, with a short break 
between each hearing. 

 
 

Mae dau gwestiwn am bob sgwrs. Atebwch y cwestiwn cyntaf drwy roi tic 
wrth yr ateb cywir; atebwch yr ail drwy roi ateb byr. 

 
There are two questions about each conversation. Answer the first question 
by ticking the correct answer; answer the second by giving a short answer. 

 



CWESTIYNAU – Fersiwn y De 

Sgwrs 1 

1.1 Mae’r dyn eisiau mynd... Ticiwch un 

a. i dŷ ffrind  

b. i siop Oxfam  

c. i’r banc  

ch. i’r dafarn  

 
1.2 Bydd e’n cyrraedd yno erbyn... 

 

 
 

 

Sgwrs 2 
 

2.1 Does dim llawer o arian gyda 
nhw, achos... 
 

Ticiwch un 

a. ’dyn nhw ddim yn siŵr beth i’w 
brynu. 

 

b. roedd pawb yn casáu Monica.  

c. ro’n nhw’n hwyr yn dechrau 
casglu. 

 

ch. doedd dim llawer o bobl yn 
nabod Monica. 

 

 

2.2 Maen nhw’n penderfynu prynu... 
 
 
 



Sgwrs 3 
 

3.1 Roedd hi’n meddwl bod y 
cyngerdd... 
 

Ticiwch un 

a. yn rhy ddrud.  

b. yn ardderchog.  

c. yn ofnadwy.  

ch. yn rhy hir.  

 

3.2 Fasai hi ddim yn mynd eto, achos... 
 
 
 

 

 

Sgwrs 4 
 

4.1 Fydd Elisabeth ddim yn yr 
ysgol achos... 
 

Ticiwch un 

a. mae hi’n mynd i weld ei mam-gu.  

b. mae hi’n dost.  

c. mae hi’n mynd i’r traeth.  

ch. mae hi’n mynd i Blackpool.  

 
4.2 Faint o blant sy gyda’r dyn? 

 

 



 

Prawf Gwrando Rhan 2 (Eitem)  - Sgript  
Listening Test Part (Item) – Script 
 
 
 

Iawn, diolch i Rhian Haf am y bwletin traffig.  

 

Mae tipyn bach o amser gyda ni cyn y newyddion.  Glywoch chi’r hanes am y 

chwaraewr pêl-droed, Alan Davies? Ar hyn o bryd, mae e’n cerdded o Gaerdydd i 

Ynys Môn i godi arian.  

 

Neithiwr, cyrhaeddodd e Gaersŵs, tua hanner ffordd, er bod y tywydd wedi bod yn 

wlyb iawn drwy’r dydd.  Mae e’n codi’r arian i Ysbyty Plant Cymru, achos roedd ei 

fab e yn yr ysbyty am rai misoedd y llynedd.  Bydd e’n gorffen y daith ddydd 

Gwener, ac mae e’n gobeithio casglu dros fil o bunnau.  Chwarae teg iddo fe!   

Mae ei fab e’n well erbyn hyn, wrth gwrs.  Mae Alan yn dod o Ynys Môn yn 

wreiddiol, felly bydd e fel cerdded adre.  

 

Mae’r gân nesa i Alan a’r tîm o bobl sy’n cerdded gyda fe. Cofiwch, os gwelwch chi 

Alan ar y ffordd, rhowch rywbeth yn y bwced!  Dyma Martin Geraint yn canu “Jingl 

Bels.” 

 

 
 

 
 

 
 
 
 



 

 


